
MAKTABGACHA TA’LIM TASHKILOTLARIDA MARKAZLAR 
FAOLIYATINI TASHKIL ETISHDA STEAM TEXNOLOGIYASINI 

QO’LLASHNING AHAMIYATI

Azamatova D. Sh.
Chirchiq davlat pedagogika universiteti stajor-o’qituvchisi 

Tayanch so’zlar: pedagogik innovatsiya, STEAM texnologiyasi, innovatsion faoliyat, 
rivojlanish markazlari, ta’limiy-tarbiyaviy faoliyat, markazlar faoliyati, ta’lim sifati, ta’lim 
mazmuni, kompetensiya, kompetentlik, hayotiy ko‘nikmalar.

Ключевые слова: педагогические инновации, технологии STEAM, инновационная 
деятельность, центры развития, учебно-воспитательная деятельность, деятельность цен-
тров, качество образования, содержание образования, компетентность, компетентность, 
жизненные навыки.

Key words: pedagogical innovation, STEAM technology, innovative activities, 
development centers, educational and educational activities, activities of centers, quality of 
education, educational content, competence, competence, life skills.

Maktabgacha ta’limni yanada rivojlantirishning eng muhim yo‘nalishlaridan 
biri ta’lim-tarbiya jarayoniga zamonaviy yondashuvdir. Maktabgacha 
yoshdagi bolalarni intellektual, axloqiy, estetik tomonlama rivojlantirish 
uchun maktabgacha ta’lim tashkilotlarida ta’lim-tarbiya jarayonini tashkil 
qilishning mavjud tartibini yangilash hamda maktabgacha ta’lim xizmatlarini 
ko‘rsatishning zamonaviy usullarini joriy etishni amalga oshirishdan iboratdir. 
Maktabgacha ta’lim tashkilotlarida markazlar faoliyatini takomillashtirish 
bolalarning rivojlanganligi darajasini va ularning umumiy boshlang‘ich 
ta’limga tayyorligini, shuningdek, ularning ijtimoiy, shaxsiy, hissiy, nutqiy, 
jismoniy va ijodiy rivojlanishini baholash asosida amalga oshirilishi lozim, 
bunda bolalarda vatanga muhabbat hissini, oilaga, o‘z xalqining milliy, 
tarixiy, madaniy qadriyatlariga hurmat, atrof-muhitga nisbatan ehtiyotkorona 
munosabatni shakllantirishga alohida e’tibor qaratilishi lozim. Shuningdek, 
maktabgacha ta’lim tashkilotlari faoliyatini, bolaning rivojlanishi va uning 
umumiy boshlang‘ich ta’limga tayyorligini kompleks baholashning yangi 
mexanizmlarini ishlab chiqish, maktabgacha ta’lim tashkilotlari uchun o‘quv-
metodik, didaktik materiallar va badiiy adabiyotlarni bolalarning yoshiga 
mos qilib tanlab olish bilan birga ulardan foydalanish, bolalarni sog‘lom 

turmush tarzini yuritishga o‘rgatish, shaxsiy gigienaga e’tiborini qaratish, o‘z 
vaqtida kerakli vositalardan: sovun, salfetka, spirtli suyuqliklardan muntazam 
foydalanishga, faol o‘yinlar o‘tkazish, musobaqalar uyushtirish, gimnastikalar 
bajarish bilan birgalikda tarbiyalanuvchilarni axloqiy, estetik, jismonan sog‘lom 
o‘sishiga zamin yaratish. STEAM an’anaviy o‘qitishga muqobil yondashuv 
hisoblanadi. 

Hozirgi kunda Maktabgacha ta’lim tashkilotlarida ta’limiy-tarbiyaviy 
faoliyatlar “Ilk qadam” davlat o’quv dasturi asosida rivojlanish markazlarida 
tashkil etilmoqda. Maktabgacha ta’lim tashkilotlaridagi markazlar faoliyatini 
STEAM texnologiyalari bilan bo’glab tashkil etish faoliyatlar samaradorligini 
yanada oshiradi. 

Maktabgacha ta’lim tashkilotlaridagi 
rivojlanish markazlari STEAM texnologiyasi

Qurish-yasash, konstruksiyalash va 
matematika markazi.
San’at markazi.
Til va nutq markazi.
Syujetli-rolli o’yinlar va 
drammalashtirilgan markaz.
Ilm-fan va tabiat matkazi.

Science - fan
Texnology - texnologiya
Engineering - muhandislik
Art – san’at
Mathematics - matematika

STEAM ta’lim texnologiyasi nafaqat o‘qitish metodi, balki tafakkur qilish 
uslubidir. STEAM texnologiyasining afzalligi, u borliq bilan yaqin aloqani 
ta’minlaydi va bolalarga yuqori motivasiya beradi.

STEAM texnologiyasidan foydalanish mavzular bo‘yicha integrasiyalashgan 
o‘qitish tizimidir. Bunda bolalar atrof  olamda yuz berayotgan voqealar 
mantig‘ini anglab yetadi, ularning o‘zaro bog‘liqligini tushunadi, olamni tizimli 
tarzda o‘rganadi, jamoada ishlash ko‘nikmalari shakllanadi. Qiziquvchanlik, 
muammoli vaziyatlardan chiqishni o‘rganadi, o‘zini namoyon etish asosini 
o‘zlashtiradi. Bunday ko‘nikmalar bolaning yangi rivojlanish darajasini 
ta’minlaydi.

STEAM texnologiyasi orqali tayyorlov guruhi bolalari “Uy-ro‘zg‘or 
buyumi” mavzusi bilan tanishtirish.

Faoliyat maqsadi: bolalarni buyumlarning belgi va xususiyatiga – ko’ra 
farqlash hamda guruhlarga ajratish, vazifalari haqidagi tasavvurini kengaytirish.

Jihoz va materiallar: uy-ro‘zg‘or buyumi (divan, stol-stul, kiyim javoni, 
xontaxta, televizor);(oshxona idishi-choynak, piyola, likopcha, cho‘mich, 
kapkir, qozon, kosa, pichoq) surati, o‘yinchoq, amaliy mashqlar uchun jihozlar.

Faoliyatning borishi: Bolalar 5 ta guruhga bo‘linadi va bir vaqtda 
topshiriqni bajaradi. Bolalar stol ustiga qo‘yilgan buyumlar bilan tanishadi. 
So‘ngra tarbiyachi bolalarni ―Qurilish va konstruksiyalash‖,―San’at‖, ―Til 
va nutq‖, ―Fan va tabiat‖ markaziga taklif  qiladi.

SCIENCE. “Til va nutq” markazida bolalar bilan buyumlarning turi 
va nomi haqida suhbat o‘tkaziladi. Bolalar uy-ro‘zg‘or buyumi (divan, stol-
stul, kiyim javoni, xontaxta, televizor) va oshxona buyumi (choynak, piyola, 
likopcha, cho‘mich, kapkir, qozon, qoshiq, pichoq) va ularning vazifalari va 
ular nimadan tayyorlanganligi haqida so‘zlab beradi.

TECHNOLOGY. “Qurilish va konstruksiyalash” markazida amaliy 
mashqlar bajariladi: bolalar geometrik shakllardan uy-ro‘zg‘or buyumi 
mebel va jihozlarni yasaydi; yog‘och, plastmassa va chinnidan tayyorlangan 
buyumlarning nomlab, vazifalarini so‘zlab beradilar.

ENGINEERING. “Fan va tabiat” markazida “Uy-ro‘zg‘or buyumi 
mavzusidagi rasmni tomosha qilib, ularni guruhlarga ajratadi. Uy jihozi va  
oshxona buyumini stol ustiga joylaydi. Ushbu jarayonda jihoz va buyumlarni 
sinishi yoki sinmasligi, qattiqligi, katta-kichikligini amalda sinab ko‘radi. 
Oshxona buyumidan foydalanib stol bezatadi. Choynak, piyola, likopcha va 
qoshiqlarni joylaydilar. Bolalarga oshxona buyumi haqida topishmoqlar aytish 
taklifi kiritiladi: 

O‘zi bitta qulog‘i to‘rtta
			   (qozon);
Qulog‘i qornida, boshi yo‘q
			   (qozon);
Laylak uyada, dumi ziyoda
			   (cho‘mich);
O‘zi katta, kichikka egiladi
			   (choynak);

Art. “San’at” markazida bolalar uy-ro‘zg‘or buyumini rasmini chizib,
plastilin va applikasiyadan buyumlar yasaydilar.
Mathematics. “Qurilish va konstruksiyalash” markazida uy- ro‘zg‘or 

buyumining shakli va miqdori haqida so‘zlaydi. Rangi va tuzilishi yuzasidan 
bolalar bilan savol-javob o‘tkaziladi. Mashg‘ulotda bolalar tomonidan oshxona 
maketi yaratiladi, mustaqil ravishda buyumlarni tasviriy ifodalaydi, o‘z 
g‘oyalarini amalga oshirib yangilik yaratadi. Xulosa qilib aytganda quyidagi 
texnologiyalar orqali markazlar faoliyatini tashkil etilsa tarbiyalanuvchilarda.

Atrof olam haqida ma’lumotga ega bo‘lish orqali bolalarda tizimli fikrlash, 
bilim, ko‘nikma va kompetensiyalar shakllanadi. Natijada, bola atrof muhitga 

moslashib ijtimoiy hayotga qadam tashlaydi. Bilim insonga yuz berayotgan 
hodisalarga munosabatni bildirishga tayyorlaydi, u asosida ma’naviy qarashlar, 
o‘ziga ishonch paydo bo‘ladi. Bola berilayotgan ma’lumot haqida ko‘proq 
fikrlaydi va savollar beradi. Bola yosh xususiyatiga mos ma’lumotlarni olishga 
tayyor bo‘ladi. Atrof olam va tabiatga ehtiyotkorona munosabat va ularga 
g‘amxo‘rlik qilish nafaqat qiziqishni tug‘diradi, balki shaxsiy ijobiy fazilatlar 
shakllanadi shuningdek, vatanparvarlik mehnatsevarlik, kattalar mehnatiga 
hurmat, insonparvarlik hissi tarbiyalanadi. 

Zamonaviy texnologiyalar va integrasion mashg‘ulotdan oqilona foydalanish 
orqali bo‘lajak boshlang‘ich sinf o‘quvchilarda kommunikativ kompetensiya 
(muloqot vositalaridan turli vaziyatlarda foydalana bilish ko‘nikmasi); o‘yin 
kompetensiyasi (bolaning o‘yin jarayoni va uni tashkil qilishda tajriba, bilim 
va ko‘nikmalardan ijodiy foydalanishi ta’limiy-tarbiyaviy jaraѐn uchun asos 
hisoblanadi); ijtimoiy kompetensiya (hayotiy vaziyatlarda kattalar va o‘rtoqlari 
bilan muloqotda axloq qoidalari va me’yoriga rioya qilgan holda o‘zini tuta 
olish mahorati); bilish kompetensiyasi (atrofdagi olamni ongli ravishda idrok 
qilish va olingan bilim, ko‘nikma, malaka va qadriyatlardan o‘quv va amaliy 
topshiriqlarni bajarish uchun foydalanish) shakllanganligi ko‘rinadi.

Maktabgacha yoshdagi bolalarni badiiy-estetik va musiqiy tarbiya berish 
hamda ta’lim darajasini oshirish, erta yoshdan boshlab STEAM - o‘qitish 
asoslarini joriy etish, bolaning kelgusida o‘z muvaffaqiyatini namoyon qilishi 
uchun asos sifatida ijtimoiy-emotsional ko‘nikmalarni rivojlantirish, o‘sib 
kelayotgan yosh avlodni tarbiyalash, ularning qiziqishini uyg‘otishdan iborat. 
Shu bilan birga, maktabgacha ta’lim tashkilotlarida bolalarni ma’naviy yetukligi 
uchun yosh avlodni tarbiyalashning samarali tashkiliy va pedagogik shakllarini 
va usullarini ishlab chiqishni taqozo etadi. Maktabgacha ta’lim tashkilotlarida 
STEAM - faqat o‘qitish usullari emas balki bolalarni aqlini charxlash hamda 
intellektual qobiliyatlarini rivojlantirishga ham katta yordam beradi.

РЕЗЮМЕ

Maqolada maktabgacha ta’lim tashkilotlarida markazlar faoliyatini tashkil etishda STEAM ta’lim 
texnologiyasining ahamiyati, uning o‘ziga xos xususiyatlari, afzallik va imkoniyatlari haqida so‘z boradi.

РЕЗЮМЕ
В статье рассматривается значение образовательной технологии STEAM в организации дея-

тельности центров в дошкольных образовательных организациях, ее особенности, преимущества 
и возможности.

SUMMARY
 The article will talk about the importance of STEAM educational technology in the organization of 

the activities of centers in preschool educational organizations, its distinctive features, advantages and 
opportunities.


